
 

 

 

 

 

 

 

  

 

 

 

Nimewo 11 
 

D E K R È  E G Z E K I T I F 
 

Deklarasyon ijans poutèt katastwòf nan Eta New York 

 

 

LÈ NOU KONSIDERE, Òganizasyon Sante Mondyal la te deklare pandemi global COVID-19 la 

se yon ijans sante piblik ki konsène tout kominote entènasyonal la depi kòmansman 2020;  

 

LÈ NOU KONSIDERE, Sekretè Sante ak Sèvis Sosyal (Health and Human Services) Etazini an te 

deklare yon ijans sante piblik pou tout Etazini pou ede kominote swen medikal nasyon an reyaji a 

COVID-19 nan dat 31 janvye 2020;  

 

LÈ NOU KONSIDERE, New York kounye a ap viv transmisyon COVID-19 la nan pousantaj ke 

Eta a pa te wè depi avril 2020; 

  

LÈ NOU KONSIDERE, pousantaj nouvo admisyon lopital pou COVID-19 yo te ogmante pandan 

mwa pase a pou plis pase 300 nouvo admisyon chak jou; 

 

LÈ NOU KONSIDERE, Eta a dwe kontinye yon apwòch kowòdone pou asire kapasite lopital nan 

tout eta a kapab satisfè bezwen rejyonal yo; 

 

LÈ NOU KONSIDERE, gouvènman Eta a dwe sipòte minisipalite ak konte yo nan efò yo pou 

fasilite ak administre vaksinasyon ak tès pou COVID-19 ak pou anpeche viris la kontinye pwopaje nan 

pousantaj sa yo; 

 

KOUNYE A, KIDONK, Mwen, Kathy Hochul, Gouvènè Eta New York, avèk otorite Konstitisyon 

an ak Lwa Eta New York ban mwen, konstate avèk dokiman sa a, konfòmeman ak Seksyon 28 Atik 2-B 

nan Lwa Egzekitif la, ke gen yon katastwòf ki te rive nan Eta New York, kote gouvènman lokal ki touche 

yo pa kapab entèvni kòmsadwa, epi mwen deklare avèk dokiman sa a yon ijans poutèt katastwòf nan Eta a 

pou tout Eta New York la nèt jiska 15 janvye 2022; epi  

 

ANPLIS DE SA, deklarasyon sa a satisfè egzijans Pati 360 Kòd, Règ ak Règleman Eta New York 

la pou pèmèt eta a itilize sistèm Surge and Flex (Ogmantasyon ak Fleksibilite) la, ki ka gen ladan, men pa 

limite ak, ranvwa pwosedi opsyonèl ki pa esansyèl yo.  

 

ANPLIS, konfòmeman ak Seksyon 29 nan Atik 2-B Lwa Egzekitif la, mwen mande egzekisyon 

Plan Global Eta a pou Jesyon Ijans (State Comprehensive Emergency Management Plan) epi m otorize tout 

ajans Eta ki nesesè yo pou yo pran mezi apwopriye pou ede gouvènman lokal yo ak moun yo nan limite 

ijans pou poutèt katastwòf nan eta sa a, prepare pou li, entèvni kont li epi refè anba li, pou pwoteje 

pwopriyete eta ak lokal, epi pou ofri lòt èd ki nesesè pou pwoteje sante, byennèt, ak sekirite piblik. 

 

ANPLIS DE SA, avèk otorite mwen genyen dapre Seksyon 29-a Atik 2-B Lwa Egzekitif la pou 

sispann oswa chanje pwovizwaman nenpòt lwa jeneral, lwa lokal, òdonans, dekrè, règ oswa règleman, 

oswa pati ladan yo, pou nenpòt òganis pandan yon ijans nan Eta a poutèt katastwòf, si respè lwa jeneral, 

lwa lokal, òdonans, dekrè, règ oswa règleman sa yo ta anpeche, jennen oswa retade mezi ki nesesè pou fè 

fas a katastwòf la, oswa si sa nesesè pou bay asistans oswa èd pou fè fas a katastwòf sa a, avèk dokiman sa 

a, mwen sispann oswa chanje pwovizwaman, pou peryòd ant dat Dekrè Egzekitif sa a jis nan dat 26 desanm 

2021, sa ki annapre yo: 

 



  

• Seksyon 112 nan Lwa sou Finans Eta a nan mezi sa nesesè pou ajoute plis travay, chantye, 

finansman ak lè nan kontra Eta yo oswa pou akòde kontra, sa gen ladan men pa limite ak kontra 

oswa kontra anfèmaj pou deplasman ak soutyen operasyon Eta a dapre seksyon 3 Lwa sou Bilding 

Piblik la; oswa kontra dapre Seksyon 9 Lwa sou Bilding Piblik la; oswa kontra pou sèvis 

pwofesyonèl dapre Seksyon 136-a Lwa sou Finans Eta a; oswa kontra pou acha pwodui, sèvis, ak 

teknoloji pase pa nenpòt ki pwogram GSA federal, pwogram 1122 federal, oswa lòt enstriman 

kontra eta, rejyonal, lokal, jiridiksyon miltip, oswa koperatif; 

 

• Seksyon 163 nan lwa sou Finans Eta a ak Atik 4-C nan Lwa sou Devlopman Ekonomik (Economic 

Development Law) la, nan mezi sa nesesè pou otorize acha pwodui, sèvis, teknoloji, ak materyèl ki 

nesesè yo, san yo pa swiv avi ak pwosesis acha nòmal yo; 

 

• Seksyon 97-G nan Lwa sou Finans Eta a (State Finance Law), nan mezi sa nesesè pou achte manje, 

materyèl, sèvis, ak ekipman oswa founi oswa bay diferan sèvis santralize pou ede gouvènman lokal, 

moun, ansanm avèk lòt antite ki pa fè pati Eta a ki viktim yo nan kad efò pou reyaji a ijans poutèt 

katastwòf la epi refè anba li. 

 

 

 
 

F È T   anba siyati mwen ak So Prive Eta a nan Vil 

Albany, nan vennsizyèm jou mwa 

novanm nan ane de mil venteyen. 

 

 

SOU LÒD GOUVÈNÈ A  

 

Sekretè Gouvènè a 


